
Daryeelka Caruurta da'da iskuulka ee Loogu Talagalay Caruurta Qoysaska Ka 
Shaqeeya Waaxaha Muhiimka ah 
 
Daryeelka carruurta shaqaalaha waaxaha muhiimka ah ayaa waxay muhiim u tahay shaqaalaha safka hore ee gobolku 
in ay ula dagaallamaan cudurka COVID-19. Sidaas darteed Maamulku wuxuu sii wadayaa dhiirigalinta iskuulada, 
daryeelka caruurta, iyo dhamaan barnaamijyada caruurta iyo dhalinyaradu ay mudnaanta diiwaangelinta siiyaan 
qoysaska waaxaha muhiimka ah. Si kastaba ha noqotee, ma jiraan wax ka horjoogsanaya daryeelka iyo barnaamijyada 
in loo sameeyo carruurta ka baxsan waaxaha muhiimka ah ilaa iyo inta la raacayo hagida caafimaadka dadweynaha. 
 
Daryeelka caruurta da'da iskuulka ee loogu talagalay caruurta qoysaska ka shaqeeya waaxaha muhiimka ah waxaa 
loogu talagalay duruufaha aadka u adag ee waalid ama mas'uul uusan joogin guriga, sababo la xiriirta in uu yahay 
shaqaale muhiim ah. Haddii ay yihiin qoys laba waalid ah oo midkood uusan ahayn shaqaale muhiim ah, iskuulka 
loogama baahna inuu siiyo daryeelka da'da iskuulka oo bilaash ah qoyska, laakiin iskuulku wuu dooran karaa inuu 
bixiyo daryeelka, haddii ay awood u leeyihiin inay sidaa sameeyaan iyadoo la hubinayo in shuruudaha caafimaadka 
iyo badbaadada weli la buuxin karo. 
 
Daryeelka caruurta da'da iskuulka waa in loo fidiyo carruurta da'da iskuulka jirta ee 12 iyo wixii ka hooseeya oo ah 
carruurta shaqaalaha muhiimka ah ee Tier I ee liiska shaqaalaha muhiimka ah (Ka eeg Lifaaqa B sharaxaada). Caruurta 
shaqaalaha Tier I oo keli ah ayaa waxaa lagu daryeeli doonaa lacag la’aan inta lagu jiro saacadaha caadiga ah ee 
iskuulka. Sidii loogu baahday guga, Degmooyinka iskuullada iyo iskuullada charter-ku waa inay siiyaan gaadiid 
ardayda ka qaybqaadanaysa daryeelka da'da iskuulka ee loogu talagalay carruurta shaqaalaha muhiimka ah, iyadoo la 
raacayo shuruudaha gaadiidka ardayda deegaanka. 
 
 La xiriir iskuulka ilmahaaga si aad u hesho macluumaad dheeraad ah oo ku saabsan daryeelka caruurta da'da 
iskuulka. Qoysaska raadinaya daryeelaha carruurtu waa in ay soo booqdaan mn.gov/childcare si ay u helaan 
khariidada bixiyeyaasha shatiga leh ee hada u furan shaqaalaha waaxaha muhiimka ah ama soo waca 1.888.291.9811 
si aad u heshaan macluumaad dheeraad ah. 

 
Degmooyinka iskuulada, barnaamijyada xagaaga, iyo barnaamijyada daryeelka caruurta (oo ay kujiraan xarumaha 
sharciyaysan iyo daryeelka caruurta qoyska shatiga haysta) ayaa si weyn loogu dhiirigelinayaa inay qorsheeyaan, 
xayeysiiyaan oo ay hirgeliyaan xulashooyinka ahmiyada siinaya diiwaangelinta carruurta qoysaska heerka 1 (Tier 1). 
 

• Daryeelka caafimaadka iyo caafimaadka dadweynaha 
• Sharci fulinta, amniga dadweynaha iyo gurmadka deg-degga ah 
• Cuntada iyo beeraha 
• Laanta Garsoorka (adeegyada muhiimka ah) 
• Ciidanka Qaranka 
• Barayaasha 
• Shaqaalaha iskuulka ee daryeelaya carruurta shaqaale kasta oo muhiim ah 
• Daryeelayaasha caruurta ee daryeelaya carruurta shaqaale kasta oo muhiim ah 

 


